
Bizga tarixdan ma’lumki dunyodagi mavjud bo‘lgan barcha jamiyatning kelajagi, yashash 

sharoiti, unung taraqqiyoti san’ati va madaniyati qay darajada taraqqiy etgani bilan belgilanadi.  

Shu boisdan hozirgi mustaqil taraqqiyot yo‘lidan ildam borayotgan davlatimizning uzluksiz talimni 

isloh qilishda va takomilashtirishda, yangi sifat bosqichiga tezroq ko‘tarish, unga ilg‘or pedagogik  

va axborot texnologiyalarini joriy qilish uchun hamda samaradorligini oshirishda davlat siyosati 

darajasiga ko‘tarilgani ham hozirgi kunda bizga sir emas.  

Ta’lim-tarbiya jarayoni juda murakkab jarayon hisonlanadi. Shuning uchun ham birinchi 

navbatda pedagog “o‘zi ta’lim berayotgan fanlarini chuqur bilishi, ta’limiy faoliyat o‘tkazish 

metodikasini puxta o‘zlashtirib olgan bo‘lishi zarur” [1].  

Ta’lim jarayoni va murakkabligi shundaki, modernizatsiya sharoitida respublikamizda 

ta’limning samaradorligiga erishish bu degani, ko‘plab omillar, xususiyat va tendensiylar bo‘lishini 

talab qiladi. Birinchi navbatda, ta’lim oluvchi o‘quvchi va ta’lim beruvchi o‘qituvchidagi motiv 

shakllanganligi, va ularning orasida o‘zaro mansub bo‘lgan munosabat faolligi nuqtai nazaridan 

bog‘langanligi, o‘quvchining yangi bilimlarni egallashga bo‘lgan ehtiyojini qondirishga harakat 

qilishi, O‘qituvchi darsni tashkil etishda uning mukammalligiga, to‘gri tashkil etilishiga, metodika esa 

talabga javob beradigan yuqori darajada tuzilganligi kabi xususiyatlarni o‘zida aniq 

mujassamlashtirgan bo‘lishi lozim [2]. 

Ta’limning barcha bo‘g‘inlarida ta’lim mazmuni, shu jumladan musiqa ta’limi va tarbiyasi 

mazmuni ham milliy negizda yangilandi. Fan dastur va darsliklari yangittan ishlab chiqildi va ularni 

takomillashtirish ishlari bugungi kunda ham muvaffaqiyatli tarzda davom ettirilmoqda. Shuniyam 

ta’kidlash kerakki bu kabi siljishlarda ta’limda musiqiy pedogogik ilmiy ishlarini yuritayotgan bir 

qator olimlarimizning ishlari natiyjasida. 

“Milliy musiqamiz qonuniyatlariga qiyoslab qardosh xalqlar va umumbashariy musiqa 

madaniyati bilan tanishish, ya’ni “ta’limda umuminsoniy va milliy-madaniy qadriyatlarning 

ustivorligi”ga amal qilish musiqa o‘qitishning muhim didaktik yo‘nalishi hisoblanadi” [3]. 

O‘zbek va qoraqalpoq milliy musiqa san’ati respublikamizda yashayatgan xalqning madaniy 

taraqqiyoti bilan bog‘liq holda xalq hayotining san’atdagi badiiy in’ikosi sifatida rivojlanib kelgan. 

Duniyoga ma’lumki “sharq xalqlari tarixi, jumladan adabiyoti, san’ati haqida o‘lmas asarlar yaratgan 

allomalar, va shoirlar asarlarining barcha fanlar qatori musiqa san’atining ming yillik tarixi, o‘ziga 

yarasha ijro uslublari, an’analari, janriy yo‘nalishlari, turli udumlar va marosimlar bilan bog‘liq 

jihatlari haqida ham qimmatli bo‘lgan ma’lumotlarga keng o‘rin berilgan” [4]. 

Qoraqalpoq xalqining og‘zaki an’anadagi xalq musiqasi mazmunida xalq ijtimoiy hayotining 

deyarli barcha qirralari o‘z aksini topgan desak biz also yanglishmaymiz. Ma’lumki ushbu san’at turi 

negizida asta sekin sinfiy jamiyat paydo bo‘ladi shu bilan musiqa san’atida og‘zaki an’anadagi ko‘plab 

kasbiy musiqa san’atining paydo bo‘lishiga o‘z-o‘zidan olib keldi. Sinfiy jamiyatdagi 

tabaqalanishning musiqa san’atidagi ham xalq va yuqori tabaqaga mansub bo‘lgan, saroy musiqa 

ijrochiligi duniyoga keldi. Saroy kasbiy musiqasining vujudga kelishi, musiqa san’ati bilan 

shug‘ullanadiganlarni o‘rganuvchi va o‘rgatuvchi professional san’atkorlarni shakllanishiga keng 

imkoniyat yaratdi. 

Musiqa madaniyatining qadimiy ildizlari Avesto yodgorligi bilan boglanib ketadi. Zardushgox 

dastlab badixa yo‘li bilan ijro etilgan qo‘shiqlardir. Avestoning marosimiy qismlari (yasna), 

Axuramazda va boshqa mahbudlarga bag‘ishlangan madhiyalar ham aslida muayyan ijro yo‘llari 

bolgan yakkaxon va ommaviy qo‘shiqlardir. Panjikent, Ayritom, Tuproqqaloa (Xorazm) kabi 

yodgorliklaridagi  III-VIII asrlarga oid musiqa asboblarining suratlari va bo‘rtma tasvirlari bizgacha 

etib kelgan [5]. 

Sharq xalqlari uyg‘onish davriga ayniqsa O‘rta Osiyo, shu jumladan qoraqalpoq va o‘zbek milliy 

musiqasi hamda musiqa ilmining etuk rivojlanishida eng muhim rivojlanishidagi eng zarur davr 

bo‘lib, bu davrda o‘zbek va qoraqalpoq milliy musiqasining ayniqsa og‘zaki an’anadagi kasbiy 

(mumtoz musiqasi) janri rivoji yo‘lida muhim ishlar amalga oshirildi. Bu rivojlanish o‘zini qay 

yusinda nimalarda o‘z ifodasini topdi degan savollarga biz “quyidagicha javob berishimiz mumkin: 

 



  

                                                   

1. Musiqa ilmi (nazariy va amaliy ijrochiligi, shuning milliy cholg‘ular) da nihoyatda katta 

ahamiyatga molik maxsus asarlar yozildi; 

2. Yangi cholg‘ular yaratildi takomillashtirildi; 

3. Mumtoz (maqom) musiqaning shakllanishi, rivojlanishida muhim ahamiyatga ega cholg‘u 

kuylari va qo‘shiqlar vujudga keldi; 

4. San’at sohasida ijod qiluvchi professional kishilar paydo bo‘ldi va ular uchun imkoniyat 

yaratildi; 

5. Sharq uyg‘onish davri birinchi bosqichida o‘zbek mumtoz musiqasining eng noyob  

va murakkab turi maqom ijodiyoti yo‘nalishida muvaffaqiyatli ishlar amalga oshirildi” [6]. 

Mamlakatimiz yillar o‘tib mustaqillikka erishilganimizdan song jamiyatning ijtimoiy madaniy 

hayotini va uning barcha sohalaridagi bo‘lgani kabi musiqa san’atidagi oz’likni yaniy milliy negizini 

mustahkamlash, yosh avlodlarga milliy musiqiy merosni chuqur va atroflicha o‘rganishi, ta’limning 

barcha bo‘g‘inlarida milliy musiqiy namunalarni o‘rganishi, shular orqali o‘quvchilar badiiy tafakkuri 

va musiqiy didini shakllantirishga ustuvor ahamiyat berildi. Musiqa san’ati barcha san’at turlari kabi 

inson ruhiyati hamda hayotdagi voqeyliklarni o‘ziga xos badiiy ifoda etuvchi vosita sifatida, 

shuningdek, butun olamni badiiy idrok etishning o‘ziga xos shakli bo‘lib “musiqa idroki dars 

mashg‘ulotlarida yetakchi faoliyat sifatida muhim rol o‘ynaydi” [7]. 

Musiqa asari xoh kompazitor, xoh bastakor yoki xalq ijodiyotiga tegishli bo‘lmasin, muayyan 

ijodkor shaxs tomonidan yaratiladi. O‘z navbatida ijodkor muayyan tasavvur, kechinma,  

his-tuyg‘ularidagi ifodasi o‘laroq badiiy obrazlar vositasida yuksak ideallar, insoniy fazilatlarni o‘z 

asarida yoritadi. Musiqada tabiat manzaralari, insonlarga xos o‘ziga yarasha xususiyatlar, ijtimoiy 

munosabatlar ruhiy holatlar, xursandchilik yoki aksincha salbiy holat-g‘am, alam, tushkunlik, iztirob, 

firoq kabi holatlar ifodalanadi.  

Inson ruhiyatida musiqiy ohanglar ta’sirida muayyan psixologik holatlar tasavvurli kechinma, 

his tuyg‘u (xursandchilik lazzatlanish, qoniqish, zavq, jo‘shqinlik, g‘urur, g‘amginlik, qayg‘urish, 

iztirob chekish, achinish, hamdardlik) lar kabi bir necha his tuyg‘ular paydo bo‘ladi va musiqaga unda 

tasvirlangan voqea, hodisa va qarashlarga o‘ziga xos ijobiy va salbiy munosabatlarni, kayfiyatni 

yuzaga keltiradi. Bu kayfiyat ijobiy va salbiy bo‘lishidan qat’iy nazar shaxsning ongida, tafakkurida 

muayyan qarash, fikr, g‘oyalarni bahsiga sabab bo‘ladi.  

Bu jarayonning tizimli va davomiylik tamoyillariga ko‘ra ta’lim mazmunidagi tadrijiy sifati 

ravishda rivojlanib borishi insonlarda didlar bahsini yuzaga keltirib chiqaradi. Ya’ni asta-sekinlik 

bilan ta’lim jarayonida o‘quvchi musiqaning sehrli olamida  qanchalik kirib borishi davomida unda 

asarlarni “yaxshi”, “yomon”, “yoqimli”, “yoqimsiz”, “mazmunli”, “sayoz”, “badiiy saviyasi yuqori, 

“yuksak ijro mahsuli”, “ijro mahorati sust, past”, “mukammal asar”, “bo‘sh”, “yangi,  mustaqil ijod 

mahsuli”, “boshqa asarlar ta’siri ostida yozilgan” (o‘g‘irlangan,  taqlid qilingan), “milliy uslibda 

yaratilgan”, “milliylikdan yiroq,” “ko‘pchilikka manzur bo‘ladigan, yoki tor doiradagi muxlislarbop” 

va boshqa fikrlarni, vujudga keltiradi. Ayni shunday fikr, histuyg‘u, tasavvur, qarashlar o‘quvchi 

shaxsida musiqiy didni shakllanganlik darajasini belgilovchi mezonlar hisoblanadi [8]. 

Dars jarayonida turli janr, uslubdagi, turli xalqlar va millatlarning musiqa namunalari bilan 

tanishish davomida o‘quvchilar muayyan dunyoqarashda aks etgan hayotdagi obrazlar ta’sirida 

yashash imkoniyatiga ega bo‘ladilar, turli estetik kechinmalarning ta’sirida ularda ma’naviy-estetik 

fikrlar o‘z-o‘zidan vujudga keladi. Bu esa asta-sekin badiiy didni shakllanishiga olib keladi. 

O‘quvchilarda bilishi ya’ni bilimning zahirasi qancha ko‘p to‘plansa, ular har xil san’at asarlaridagi 

obrazlarni, mazmunini, mohiyatini shuncha to‘la va chuqur tushunishlari va anglashlari mumkin. Ijro 

etilayotgan obrazlarga va ular orqali voqelikdagi hodisalarga, hissiy kechinmalarga estetik munosabat 

o‘quvchilarni badiiy-estetik didini tarbiyalashdagi muhim mezonlardan hisoblanadi. 

“Kattaroq yoshdagi bolalar ayrim voqeiliklar o‘rtasidagi aloqadorlikni anglab yetish, oddiy 

umumlashtirish qobiliyati – masalan, musiqa xarakterini aniqlash, ijro etilayotgan asarning belgilariga 

qarab, u quvnoq, bayramona, og‘ir yoki qayg‘uli ekanligini ayta olish imkoniyatiga ega bo‘ladilar.  

Ular qo‘yilayotgan talablar: turli xil xarakterdagi qo‘shiqlarni qanday kuylash, og‘ir kuy yoki 

quvnoq qo‘shiqqa qanday harakat qilish kerakligini yaxshi tushunadilar. Shuningdek, musiqaga 

bo‘lgan qiziqishlari ortadi: u yoki bu faoliyat turi, musiqa janriga moyillik bildiradilar” [9]. 



  

                                                   

O‘quvchi-yoshlarni musiqa darslari jarayonida o‘rganilayotgan, tinglash uchun tanlab olingan 

musiqa asarlarining badiiy yetukligi, g‘oyaviy badiiy mazmuni, xarakterini, yoqimliligini to‘g‘ri 

baholash ko‘nikmalarini rivojlantirishga erishish uchun eng avvalo o‘quvchining o‘zida ushbu 

xislatlarni egallashga bo‘lgan intilishini kuchaytirish lozim bo‘ladi [10].  

Shundagina o‘quvchilarda musiqiy asarni to‘g‘ri idrok qilish, baholashni mashq qildirishga, 

voqelikning, san’atning,estetik xossalarini o‘zlashtirish imkoniyatlarini kuchaytirishga olib keladi. Bu 

jarayonda musiqa asarlari muhim o‘rin tutadi, lekin alohida va hal qiluvchi emas. Bu o‘rinda musiqiy-

estetik tarbiyaning sinfda, sinfdan va maktabdan tashqari hamda oiladagi faoliyatlar uyg‘unligi katta 

rol o‘ynaydi. O‘quvchilarning musiqa san’ati va u orqali hayotni badiiy idrok qilish qobiliyatlari, 

tafakkuri, dunyoqarashi va badiiy-estetik didi barqaror shakllanishiga yordam beruvchi shart-sharoit 

yaratiladi. Respublikamizning barcha musiqa va san’at maktablarida bu borada ilmiy amaliy ishlar 

olib borilayotganligi sababi biz ishonamizki o‘quvchilarning musiqiy didini rivojlanishi butun hayoti 

davomida duniyoni o‘rganishga bo‘lgan intilivchanlikni ham oshiradi. 

